
PREPORUKE I SMJERNICE  
VIJEĆA STUDIJSKOG PROGRAMA SOCIJALNI RAD U IZRADI ZAVRŠNIH (MASTER) 

RADOVA 
 

Studenti Fakulteta političkih nauka u Banjoj Luci na drugom ciklusu prijavljuju i izrađuju završni rad 

u skladu sa Pravilnikom o prijavi i izradi završnog rada na drugom ciklusu koji je donijelo Nastavno-

naučno vijeće Fakulteta na sjednici održanoj 13.12.2012. godine. Pravilnik je dostupan na web 

stranici Fakulteta političkih nauka.  

Član 4. Pravilnika govori o sadržaju obrazloženja teme završnog rada. Radi pomoći i podrške 

studentima i mentorima u izradi završnih radova, u ovom dokumentu pojašnjavaju se dijelovi 

sadržaja obrazloženja teme i predlaže relevantna literatura iz Metodologije društvenih istraživanja 

zbog činjenice da studenti socijalnog rada na drugom ciklusu nemaju predmet iz socijalnih ili 

društvenih istraživanja i imaju problem u razumijevanju zahtjeva za izradu prijave teme.  

Preporke i smjernici su usvojene na sjednici Vijeća studijskog programa Socijalni rad održanoj 

05.03.2014. godine 

1. Obrazloženje teme sadrži slijedeće dijelove:  
 

Formulacija problema sadrži: precizno formulisanje problema istraživanja, opis problema,  

hipotetičke stavove o predmetu istraživanja (o cjelini problema, strukturi problema, 

funkcijama problema i vezama i odnosima), značaj istraživanja (naučni i društveni značaj) i 

rezultate  prethodnih istraživanja.  
 

Određenje predmeta istraživanja  izvodi se iz problema istraživanja i predstavlja njegovu 

konkretizaciju. Sastoji se iz dva dijela.  

Prvi dio je teorijsko određenje predmeta istraživanja kojim se istražuje i iskazuje postojeće 

naučno saznanje o predmetu istraživanja (naučno verifikovana, neverifikovana, naučno 

evidentirana, nenaučno evidentirana, ali  moguća  i vjerovatna saznanja) i  kategorijalno 

pojmovni i terminološki sistem istraživanja.  

Drugi dio je operacionalno određenje predmeta istraživanja, koji obuhvata: konkretne, 

sistematizovane po segmentima i logičkim redosljedima činioce sadržaja predmeta, 

vremensko određenje predmeta, prostorno određenje predmeta i disciplinarno određenje 

predmeta istraživanja.  
 

Ciljevi istraživanja su: naučni i društveni ciljevi.  Naučni ciljevi mogu biti: 

- deskripcija (opis pojava koja se istražuju),  

- klasifikacija i tipologija (sređivanje istraživanih pojava po nekom svojstvu, bilo po 

njihovom mjestu ili redosljedu sređivanja), 

- naučno otkriće (otkriće nepoznatih činjenica, otkriće veza i odnosa, otkriće promjena 

činjeničnog stanja i novog činjeničnog stanja, otkriće tendencija ili smjera kretanja ili 

promjena, otkriće zakona pojava), 

- naučno objašnjenje (shvatanje predmeta saznanja na osnovu hipoteza, naučnih teorija i 

naučnih zakona, naročito na osnovu zakona uzročnosti tj. saznavanje sadržaja i strukture, 

kao i funkcija ili ponašanje, uključujući i uzroke i način nastanka, promjena i razvoja ili 

nestanka te pojave), 



- naučna prognoza (pridviđanje, razvoja, kretanje, nastanka ili nestanka određenih 

društvenih pojava ili njihovih svojstava). 

Društveni ciljevi odnose se na efekte u praksi:  unapređenje prakse, preovladavanje uočenih 

problema itd. 

Hipoteze su naučno zasnovane misaone pretpostavke o nepoznatim svojstvima, strukturi, 

funkcijama, stanju, odnosima predmeta istraživanja koje istraživački rad provjerava, a potom, 

zavisno od rezultata, usvaja, djelimično usvaja ili odbacuje. Sa njima se dopunjavaju izvjesne 

praznine u poznavanju određene pojave čije izvjesne dijelove, momente ili aspekte već 

poznajemo. Stav ili iskaz hipoteze mora biti problemski smisaon i naučno značajan, odnositi 

se na rješenje određenog problema, jezički korektan, precizan, jasan, logički neprotivrječan. 

Definišu se opšta ili generalna hipoteza, posebne i pojedinačne za koje se određuju i 

indikatori. 
 

Način istraživanja sadrži metode, tehnike istraživanja, uzorak, način prikupljanja, sređivanja 

i obrade podataka.  
 

Naučna i društvena opravdanost proističe iz naučnog i društvenog značaja istraživanja. 

Naučna opravdanost sadrži stavove o opravdanosti istraživanja sa aspekta razvoja nauke 

(produbljivanje, proširivanje, pouzdanost i primjenljivost naučnog saznanja), a društvena 

opravdanost uslovljena je predmetom i ciljevima istraživanja i procjenjuje se na osnovu 

vjerovatnog aktuelnog i potencijalnog doprinosa istraživanja u rješavanju društvenog 

problema. 
 

2. Izbor mentora za izradu teme 

Mentor se po pravilu bira iz kruga nastavnika koji imaju imenovanje za užu naučnu oblast iz 

koje je tema završnog rada. U slučaju interdisciplinarne teme, predviđa se komentorstvo u 

svim slučajevima gdje je to moguće obezbjediti.  

